
ABSTRAK

Kajian ini dilakukan untuk menangani permasalahan hadith-hadith thulathiah yang
terpecah pada semua bab-bab sunnah, yang mana ianya tidak mempunyai satu bab
vang khusus. Oleh sebab itu, kajian ini didatangkan untuk mengumpulkan hadith-
hadith thulathiah sebagaimana termaktub dalam kitab-kitab hadith sittah atau enam
dalam satu bab. Pengkaji telah menimbulkan beberapa persoalan kajian di antaranya;
Pertama: Apakah hadith-hadith thulathiah yang termaktub dalam sunnah dan taraf
hadith tersebut? Kedua: Kenapakah Nabi S.A.W hanya membataskan hadith kepada
tiga perkara? Ketiga: Adakah hadith thulathiah meliputi keselurithan lapangan hidup?
Dengan sebab itu, kajian ini bertujuan untuk mengumpulkan hadith-hadith thulathiah
pada satu tempat khusus berserta huralannya sehingga memudahkan untuk mencapai

dan mengetahuinya. lanya merupakan kajian tematik yang bermatlamatkan untuk
mengetahui sebab-sebab yang menyebabkan Rasulullah S.A.W menghadkan hadith-
hadith ini kepada tiga perkara sahaja. lanya juga menjelaskan cara-cara untuk
mengenalpasti hadith-hadith ini pada bidang yang berkaitan dengan aqidah, ibadah
dan muamalat. Pengkaji telah menggunakan pertama; metodologi pengumpulan
sejarah dan penyelidikan keseluruhan untuk menjejaki sejarah permulaan kajian
tematik dan perkembangannya melalui sejarah umat [slam dan mengumpulkan hadith-
hadith tiga perkara dalam kitab-kitab hadith sittah atau enam dan huraiannya.
Kemudian juga, metodologi bersifatkan analisis dalam memahami hadith-hadith -
thulathiah dan menjelaskan kandungannya serta pandangan para ulama dan hukum-
hukum syariah dan agidah vang tersusun di dalamnya. Kajian ini sebagai satu
sumbangan untuk berkhidmat pada Sunnah an-Nabawiyyah dengan mengumpulkan
hadith-hadith yang tertentu dengan bab tertentu untuk memudahkan pencarian. lanya
juga dapat melengkapkan apa-apa yang kurang dan menjelaskan apa-apa yang
tersembunyi, serta menghubungkan dengan pandangan para alim ulama dalam

memahami makna dan kefahaman dengan usaha yang tidak seberapa ini. Dari sudut -

vang lain pula, kajian ini juga menentukan hadith-hadith thulathiah yang mempunyai
hubung Kait antara hadith dan realiti yang dialami oleh masyarakat Islam. Pengkaji
telah membuat kesimpulan iaitu hadith-hadith thulathiah ini dikira dengan -

mengumpulkan sabda-sabda yang dikhusukan oleh Rasuluilah S.A.W. Scbagaimana- e

fanya jelas menunjukkan hadith-hadith thulathiah ini mencakupi sebahagian besar -

setiap kehidupan yang terselit dalam setiap bidang berlainan. Antaranya yang =

berkaitan dengan perkara aqidah, ibadah dan muamalah. Pada akhir kajian ini, -
pengkaji telah menyatakan beberapa saranan: Para pengkaji ilmu hadith wajar-

mengambil berat dengan hadith-hadith yang melibatkan bilangan kerana kesyumulan
dan ketelitiannya dalam mengzahirkan maksud yang dikehendaki. Dan juga

menerangkan pengumpulan sabda Rasulullah S.A.W dan mengasingkannya dengan =

hadith-hadith yang lain yang bukan bersifat bilangan. Juga wajar meneliti hadith-

hadith yang terhad pada bilangan tertentu atau perkara tertentu. Dengan cakupannya - .

yang mengandungi perkara-perkara yang disebut serta tingkatan yang berada di
atasnya terdiri daripada pengertian syariah dan akidah.

